
Y Gweithlu a’r Gymysgedd Sgiliau Gywir: Dull Iechyd y Cyhoedd mewn Gofal Sylfaenol a Chymunedol erbyn 2035
Cyd-destun Cyfredol
Mae cyflawni dull iechyd y cyhoedd cynaliadwy ar gyfer gofal sylfaenol a chymunedol erbyn 2035 yng Nghymru yn gofyn am weithlu amlddisgyblaethol, hyblyg a chyffredinol sy’n meddu ar y sgiliau priodol. Mae'r heriau cyfredol yn cynnwys prinder gweithlu, trosiant uchel oherwydd gorweithio, anawsterau recriwtio, seilwaith annigonol a’r galw cynyddol yn dwysáu yn sgil anghenion y boblogaeth.
Sut Olwg sydd ar Lwyddiant
Erbyn 2035, byddai dull iechyd y cyhoedd yn darparu system ble y bydd:
· Gweithlu amlddisgyblaethol yn darparu gofal di-dor, rhagweithiol ac integredig.
· Rolau gofal iechyd wedi'u diffinio'n glir, y bydd ganddynt adnoddau da ac y byddant wedi’u cydlynu'n effeithiol.
· Offer a seilwaith digidol yn gwella effeithlonrwydd, y cydweithio ac ansawdd y gwasanaeth.
· Gostyngiad sylweddol yn yr heriau o ran recriwtio a chadw’r gweithlu.
· Lleoliadau gofal sylfaenol a chymunedol yn weithleoedd deniadol a chynaliadwy.
· Canlyniadau iechyd a phrofiadau cleifion yn dangos gwelliannau clir, yn enwedig mewn ardaloedd nad ydynt yn cael eu gwasanaethu’n ddigonol. 
Argymhellion Lefel Uchel
1. Ymgorffori Diwylliant sy'n Galluogi Newid
· Meithrin gweithleoedd sy'n cael eu harwain gan werthoedd ac sy'n ddiogel yn seicolegol lle y mae arweinyddiaeth, ymddygiadau a llywodraethu yn cefnogi cydweithio, dysgu ac arloesedd yn gyson.
· Diogelu amser staff a darparu adnoddau pwrpasol ar gyfer ailgynllunio gwasanaethau, gwella a meithrin partneriaethau fel bod newid yn cael ei gynllunio a'i gefnogi yn hytrach na'i ychwanegu at y llwyth gwaith presennol.

2. Ymgorffori Atal a Thegwch mewn Hyfforddiant
· Integreiddio hyrwyddo iechyd, penderfynyddion cymdeithasol, cymhwysedd diwylliannol, a gofal sy'n ystyriol o drawma i bob cwricwla gofal sylfaenol a chymunedol.

3. Meithrin Cydweithrediad Amlddisgyblaethol
· Creu cymwyseddau a rennir a chyfleoedd dysgu ar y cyd ar draws y sectorau iechyd, gofal cymdeithasol a gwirfoddoli, a’r awdurdodau lleol.
· Cryfhau gwaith tîm a chyfathrebu agored i wella ymarfer cydweithredol.

4. Egluro a Chysoni Rolau Ar Draws y System
· Diffinio rolau'n glir er mwyn gwneud y gorau o sgiliau, lleihau dyblygu, a sicrhau parhad gofal, yn enwedig ar gyfer anghenion cymhleth cleifion.

5. Buddsoddi mewn Seilwaith Cymunedol
· Blaenoriaethu cyllid ar gyfer seilwaith gofal sylfaenol a chymunedol a chanolbwyntio ar ddatblygiadau digidol a chyfleusterau wedi'u moderneiddio.
· Creu hybiau cymunedol i integreiddio gwasanaethau iechyd a llesiant yn lleol.

6. Gweithredu Polisïau Cefnogol ar gyfer Datblygu'r Gweithlu
· Cyflwyno polisïau sy'n cefnogi symud tasgau a chydnabyddiaeth broffesiynol ar draws rolau gofal iechyd.
· Symleiddio prosesau gweinyddol i ganolbwyntio ymdrechion y gweithlu ar ofal cleifion uniongyrchol a strategaethau ataliol.

7. Blaenoriaethu Llesiant Staff a Chyfradd Cadw Staff
· Mynd i’r afael â rheoli llwyth gwaith, cynnig amodau gwaith hyblyg, iawndal teg, a diogelwch seicolegol i gadw gweithwyr proffesiynol iechyd a gofal cymdeithasol.

8. Ehangu Data’r Gweithlu ar gyfer Cynllunio ar Sail Gwybodaeth
· Defnyddio data cynhwysfawr am y gweithlu, gan gynnwys metrigau llesiant, cyfraddau cadw staff, rhagweld y galw, a dadansoddiadau o'r gymysgedd sgiliau i gefnogi’r gwaith o gynllunio'r gweithlu ar sail tystiolaeth.

9. Cefnogi Datblygu Gyrfa Cynhwysol
· Sicrhau llwybrau gyrfa clir, amser wedi’i ddiogelu ar gyfer datblygiad proffesiynol parhaus, a mentrau llesiant wedi'u teilwra ar gyfer staff gofal sylfaenol a chymunedol.

10.  Ymgysylltu â'r Cyhoedd fel Partneriaid mewn Gofal Iechyd
· Hyrwyddo llythrennedd iechyd, gallu o ran hunanreoli a disgwyliadau realistig trwy ymgysylltu â'r cyhoedd a dysgu ar sail gwybodaeth.

11.  Uwchraddio Modelau Gweithlu Holistaidd
· Gwella gallu timau amlddisgyblaethol a phwysleisio gofal ataliol, adsefydlu, llesiant meddyliol a phenderfynyddion cymdeithasol.

